Образец бр. 2

Иницијална проценка на влијание на регулативата 
ЗАКОН ЗА КОРИСТЕЊЕ НА ПОДАТОЦИТЕ ОД ЈАВНИОТ СЕКТОР
      Чекор 1: Опис на проблемите, целите што ќе се остварат со нивно   

       решавање и можните опции за решавање на проблемите

1. Опис на проблемите
Република Македонија како земја со кандидатски статус за членство во Европската унија има обврска да го усогласи националното законодавство со корпусот правни акти на ЕУ т.н. acquis. 
Во предлогот на Законот за користење на податоците од јавниот сектор се врши усогласување со  Директивата 2003/98/ЕЗ на Европскиот парламент и на Советот за повторно користење на информациите од јавниот сектор и   Директивата  2013/37/EУ на Европскиот парламент и на Советот за изменување на Директивата 2003/98/EЗ за повторна употреба на информациите од јавниот сектор.

Република Македонија воедно се приклучи и кон глобалната инцијатива за Отворено владино партнерство во 2011 година, каде еден од основните приоритети се отворените податоци (open data), односно искористувањето на податоците кои ги создаваат институциите и органите на јавниот сектор. 

Отворените податоци од јавниот сектор се сметаат за суровина со чие обработување приватниот сектор генерираа иновации, нови содржини, информации, апликации и услуги. На ниво на Европска унија се проценува дека вкупната вредност на податоците кои ги имаат органите и институциите на јавниот сектор е 32 билиони евра.
Во Република Македонија постои законска рамка која го дефинира пристапот до информации (Законот за слободен пристап до информации од јавен карактер), но најчесто ова право се користи за пристап до некакви документи или преписи од предмети, кои немаат употребна вредност за друга намена освен за онаа за која биле дадени. Ведно начинот на кој овие документи се даваат (хартија копија, pdf документ) не е форма во која податоците содржани во информациите од јавен карактер би можеле да се користат за натамошна обработка или друга намена од странана приватниот сектор.

Но затоа, податоците објавени во необработена форма која е разбирлива за компјутерите односно достапна за понатамошна обработка имаат голема додатна вредност. Оттука, самите институции и органи од јавниот сектор треба самостојно, без тоа да биде на барање на граѓаните, да ги објават и да овозможат користење на податоците кои ги создаваат во текот на своето работење остварувајќи ги своите законски должности. Идејата на глобалнана инцијатива за отворените податоци се темели на тоа дека институциите создаваат податоци и информации кои служат за исполнување нивните законски должности, но приватниот сектор може овие податоци да ги користи за други цели односно да создава свои бизнис модели преку создавање нови содржини и услуги користејќи ги податоците на органите и институциите од јавниот сектор.

Со предложениот закон се утврдува обврската на органите и институциите на јавниот сектор јавно да ги објавуваат на податоците кои ги создаваат во остварувањето на своите надлежности согласно закон, со цел да овозможат користење на тие податоци од страна на правни или физички лица за создавање нови информации, содржини, апликации или услуги. Предложениот закон утврдува кои се тие податоци кои можат да бидат објавени за користење и кои се соодветните формати за истите да имаат употребна вредност (отворени податоци).

2. Опис на целите што се планираат да се постигнат со решавање на проблемите

· Иновации и создавање нови информации, содржини и апликации преку комбинирање или вкрстување на податоците;

· создавање нови услуги, креирање на работни места и социјална вклученост;

· зголемена отчетност и транспарентност на јавниот сектор; 

· подобрување на квалитетот на податоците од јавниот сектор; 

· развој на економијата и развој на конкуренцијата, и

· развој на информатичкото општество во Република Македонија. 

3.   Идентификација на можни решенија (опции)
Иако како дел на процената на влијанието треба да се разгледа и  опцијата „не прави ништо“, во конкретниов случај истата не е поволна не само заради обврската на РМ да го усогласува своето законодавство со европското, туку и заради обврските од членството во глобалната инцијатива за отворено владино партнерство, особено од аспект на отворените податоци. 
Чекор 2: Идентификација на трошоци, придобивки и влијанија 

Предложено решение (опција):

Опис:

Со цел да се овозможи приватниот сектор и граѓаните во РМ да ги користат податоците кои органите и институциите на јавниот сектор ги создаваат во остварувањето на своите надлежности согласно закон, со овој закон се утврдува обврската на органите и институциите на јавниот сектор за јавно објавување на со цел да овозможат користење на тие податоци. Со користењето на овие информации правните или физички лица ќе можат да за создавање нови информации, содржини, апликации или услуги. Со тоа се стимулираат иновациите, создавањето на нови услуги, креирање на работни места и социјална вклученост, зголемена отчетност и транспарентност на јавниот сектор;  подобрување на квалитетот на податоците од јавниот сектор;  развој на економијата и развој на конкуренцијата, и развој на информатичкото општество во Република Македонија.

Со овој закон не се обедува пристап до информации. Напротив, овој закон ја утврдува обврската на институциите и органите на јавниот сектор само она што е достапно согласно закон да го дадат за користење. Затоа веднаш во членот 3 се утврдуваат исклучоците од примената на законот, па затоа не може да биде дадено на користење ништо што не е достапно согласно Законот за слободен пристап до информации од јавен карактер ниту пак податоците  до кои пристапот е ограничен со закон. Исто така членот 3 ги уредува и другите податоци врз кои не се применува овој закон, а се утврдени со: 1. Директивата 2003/98/ЕЗ на Европскиот парламент и на Советот за повторно користење на информациите од јавниот сектор и   2. Директивата  2013/37/EУ на Европскиот парламент и на Советот за изменување на Директивата 2003/98/EЗ за повторна употреба на информациите од јавниот сектор.

Законот создава обврски само за институциите кај кои постои техничка подготвеност бидејќи податоците треба да бидат објавени на веб страна и наметнува обврска за нивно редовно ажурирање и објавување на датумот на нивно поставување имајќи предвид дека нечиј бизнис модел, апликација или услуга во приватниот сектор зависи токму од ажурноста на податокот кој год вата предметниот орган или институција.

Со цел да им се обезбеди структуриран и организиран пристап полесен за пребарување Министерството за  информатичко општество и администрација се утврдува да води централен каталог на податоците кои се објавени за користење. Секако бидејќи истиот не претставува централизирано решение, односно институциите податоците ги чуваат и објавуваат на своите капацитети, законот предвидува одредби со кои се утврдуваат обврските на Министерството за  информатичко општество и администрација и другите органи и институции од јавен сектор со цел да се обезбеди функционалност на централниот каталог и негов надополнување и ревидирање со нови податоци за користење.

Законот ги утврдува и условите кои некоја орган или институција сака да ги предвид за да не се злоупотребува користењето на нејзините податоци, согласно Директивата.

Исто така утврдени се начелата на транспарентност, наплаќање и недксирминација.

За непочитување на одредбите до законот се предвидени соодветни казни, и секако, органи надлежни за надзор врз спроведување на истиот.

ТРОШОЦИ 
· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

НЕ
· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.
За спроведување на овој закон не се потребни дополнителни финансиски средства од Буџетот на Република Македонија.

· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците
Со предлогот на Законот за користење на податоците од јавниот сектор нема да се предизвикаат континуирани трошоци за министерствата и другите органи на државната управа
· Дали опцијата ќе предизвика иницијални трошоци за правните или физичките лица? Ако да, образложи ги трошоците
Со предлогот на Законот за користење на податоците од јавниот сектор нема да се предизвикаат иницијални трошоци за граѓаните.
· Дали опцијата ќе предизвика оперативни трошоци за правните или физичките лица. Ако да, образложи ги трошоците.

НЕ
ПРИДОБИВКИ
- Опис и опсег на финансиските придобивки за засегнати страни
Законот ќе  обезбеди развој на информатичкото општество.

Развојот на информатичкото општество ја стимулира продукцијата на нови информации, содржини, апликации или услуги. За да се изработат истите неопходни се податоци односно суровина, материјал за да се направат новите  содржини, апликации или услуги
Со предложените решенија ќе се воспостави можност приватниот сектор и граѓаните во РМ да ги користат податоците кои органите и институциите на јавниот сектор ги создаваат во остварувањето на своите надлежности согласно закон. 
- Други нефинансиски придобивки за засегнати страни
· Поголема отчетност и транспарентност во работењето на институциите и органите  на јавниот сектор
· Подобрување на квалитетот на податоците од јавниот сектор; 
РИЗИЦИ И ПРЕТПОСТАВКИ
· Неусогласеност на националното законодавство со Директивата 2003/98/ЕЗ на Европскиот парламент и на Советот за повторно користење на информациите од јавниот сектор и   Директивата  2013/37/EУ на Европскиот парламент и на Советот за изменување на Директивата 2003/98/EЗ за повторна употреба на информациите од јавниот сектор.

· Отежната имплементација на приоритетот за отворени податоци од Отвореното владино партнерство. 

ОСТАНАТИ ВЛИЈАНИЈА
	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА
	

	Влијание врз социјално исклучените и ранливи групи
	
	НЕ

	Влијание и ефекти на регулативата врз родовите аспекти и еднаквоста
	
	НЕ

	Влијание врз животната средина
	
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА
	

	Влијание врз правата на граѓаните 
	ДА
	

	Дали предложените решенија вклучуваат значителни тешкотии за усогласување
	
	НЕ


Чекор 3: Консултации
Во конкретниот случај засегнати страни се органите и институциите на јавниот сектор така што предлог законот беше пратен на мислење. 

Спроведувајќи го приоритетот за Отворените податоци од Акцискиот план за Отворено владино партнерство од јуни 2012 до сега беа искористени искуствата добиени од сите вклучени институции, како и организации од кои биле побарани мислења за интересот и потенцијалната искористеност на отворените податоци.
Во прилог се доставуваат:

Резиме на иницијалната  проценка на влијание на регулативата

1. Краток осврт на преферираното решение/опција: 

Отворените податоци од јавниот сектор се сметаат за суровина со чие обработување приватниот сектор генерираа иновации, нови содржини, информации, апликации и услуги. На ниво на Европска унија се проценува дека вкупната вредност на податоците кои ги имаат органите и институциите на јавниот сектор е 32 билиони евра.

Со предложениот закон се утврдува обврската на органите и институциите на јавниот сектор јавно да ги објавуваат на податоците кои ги создаваат во остварувањето на своите надлежности согласно закон, со цел да овозможат користење на тие податоци од страна на правни или физички лица за создавање нови информации, содржини, апликации или услуги. Предложениот закон утврдува кои се тие податоци кои можат да бидат објавени за користење и кои се соодветните формати за истите да имаат употребна вредност (отворени податоци).
Законот има за цел  да поттикне:
· Иновации и создавање нови информации, содржини и апликации преку комбинирање или вкрстување на податоците;

· создавање нови услуги, креирање на работни места и социјална вклученост;

· зголемена отчетност и транспарентност на јавниот сектор; 

· подобрување на квалитетот на податоците од јавниот сектор; 

· развој на економијата и развој на конкуренцијата, и

· развој на информатичкото општество во Република Македонија. 

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
Ирена Бојаџиевска

Надица Јосифовски

Филип Маневски

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
Изјава од министерот за информатичко општество и администрација за иницијалната проценка на влијание на регулативата
Изјавувам дека предложениот материјал за иницијална проценка на влијанието на регулативата/ предлог закон 
	1.
	Нема влијание
	врз Буџетот на Република Македонија 

	2.
	Има  влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: /

Вклучени организации и претставници: Министерство за информатичко општество и администрација

Свое мислење дадоа следниве организации: /
	ДА/НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 


	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“ ?
	ДА/НЕ


 Изјава од министерот за Информатичко општество и администрација
Јас, Иво Ивановски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот за информатичко опшстество и администрација :

      Датум:

................................................................................

